
Unclassified - Non-Classifié - ᓴᕿᑕᐅᔪᓐᓇᖅᑐᖅ 

ᑐᓂᔭᐅᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᐋᒍᓯ 2025 
 

ᐅᕗᖓ 
 

ᑐᓴᒐᒃᓴᖅ: X ᐃᓱᒪᓕᐊᒃᓴᖅ: 

 

ᐱᔾᔪᑕᐅᔪᖅ: ᑐᓴᒐᒃᓴᑦ ᐸᕐᓇᐅᑎᓄᑦ ᑐᑭᓯᓇᓱᖃᑎᒌᒡᕕᒃᓴᓄᑦ ᐊᒻᒪᓗ ᐃᓱᒪᓕᐊᕆᔭᐅᓗᓂ 

ᐃᓚᓕᐅᑎᔭᐅᑐᐃᓐᓇᕆᐊᓕᑦ ᐃᖃᓗᒃᔪᐊᖅ (Somniosus microcephalus) ᐱᔭᐅᔭᕆᐊᖃᓐᖏᑦᑐᓄᑦ 

ᐆᒪᔪᑦ ᓄᖑᑕᐅᓕᖅᑐᑦ ᐊᑦᑕᕐᓇᖅᑐᒦᑦᑐᑦ ᐊᑐᒃᓗᒍ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ.  

 

ᖃᓄᐃᓐᓂᕆᓯᒪᔭᖓ: 

ᑎᑎᕋᖅᓯᒪᕗᖅ 3.5 ᐃᓅᓴᓗᐊᓕᖅᑐᓄᒃ ᐅᓄᖅᓯᓗᐊᔭᑦᑐᓄᓪᓗ ᑎᑎᕋᖅᑕᐅᓯᒪᔾᔪᓯᖏᑦ ᐱᔭᐅᔭᕆᖃᕋᑎᒃ, 

ᐅᑯᐊ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᑐᓴᖅᑎᑦᑎᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᑖᒃᑯᓂᖓ ᑲᑎᒪᔨᕋᓛᖅ ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ ᖃᐅᔨᓴᖅᑕᖏᓐᓂᒃ ᑐᑭᓯᓇᖅᓯᔪᓂᒃ 

ᐊᒻᒪᓗ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᑐᑭᓯᓇᓱᖃᑎᒌᒍᑕᐅᓗᑎᒃ ᑖᒃᑯᐊ ᐃᖃᓗᒃᔪᐊᖅ. 

 

ᐃᖃᓗᒃᔪᐊᖅ: 

ᐃᖃᓗᒃᔪᐊᖅ ᐱᑕᖃᓲᑦ ᑕᒪᐃᓐᓂ ᓄᐊᑦ ᐊᑦᓛᓐᑎᒃ ᐃᒪᕕᖓᓂ ᐊᒻᒪᓗ ᖃᓂᒋᔭᖏᓐᓂ ᐅᑭᐅᖅᑕᖅᑐᖅ 

ᐃᒪᖏᓐᓂ. ᐅᓄᕐᓂᖏᑦ ᒫᓐᓇᐅᔪᖅ ᖃᐅᔨᒪᓇᓐᖏᑦᑐᑦ ᐊᒻᒪᓗ ᓇᓚᐅᑖᖅᓯᒪᔪᑦ ᓄᖑᑉᐸᓪᓕᐊᖕᒪᖔᑕ 

ᓇᒥᑐᐃᓐᓈᕐᒪᑕ ᑕᐃᒪᓐᓇᐅᓂᖓᓄᑦ ᖃᐅᔨᒪᓇᓐᖏᑦᑐᑦ ᐃᓅᓯᖏᑦ ᓇᒧᑦ ᑎᑭᐅᒪᓂᖃᕐᒪᖔᑕ ᐊᒻᒪᓗ 

ᑐᖁᖃᑦᑕᕐᓂᖏᑦ ᓇᓚᐅᑖᖅᓯᒪᔪᖏᑦ. ᐱᔭᐅᓇᓱᒐᑎᒃ ᐱᖃᓯᐅᔭᐅᓲᑦ ᖃᓄᕆᑦᑐᑐᐃᓐᓇᓂ ᐃᖃᓗᒐᓱᒃᑐᓂ 

ᓲᕐᓗ ᐃᖃᖓᓂᑦ, ᑕᑭᔪᑎᒍᑦ, ᐊᒻᒪᓗ ᒪᑦᑎᑦᑕᐅᑎᑦ ᓄᓗᒃᑯᑦ ᑕᒫᓃᑉᐸᒃᑐᓄᑦ ᑐᖁᔾᔪᑕᐅᒐᔪᒃᑐᑐᐊᑦ. 

ᐃᓅᓯᖏᓐᓂᒃ ᐃᒻᒪᑲᓪᓚᒥᑦ ᖃᓄᐃᑦᑑᔾᔪᓯᖏᑦ ᐆᒪᔪᑦ, ᐃᓚᒋᔭᐅᓪᓗᑎᒃ ᓱᒃᑲᐃᑦᑐᒻᒪᕆᐋᓗᐃᑦ 

ᐱᕈᖅᐸᓪᓕᐊᓂᖏᑦ, ᐃᓐᓇᕈᓐᓇᓵᓲᖑᓪᓗᑎᒃ, ᐊᒻᒪᓗ ᐆᒪᑯᑖᓲᖑᓪᓗᑎᒃ, ᐱᓗᐊᖅᑐᒥᒃ ᐊᑦᑕᕐᓇᖅᑐᒦᑦᑐᑦ 

ᐃᖃᓗᒐᓱᒃᑕᐅᓗᑎᒃ ᓄᖑᑕᐅᔪᓐᓇᖅᑐᑦ. ᓇᔪᖅᐸᒃᑕᖏᑦ ᐊᓯᖑᖅᓯᒪᓕᖅᑐᑦ ᐱᔾᔪᑎᒋᓪᓗᒍ ᓯᓚᐅᑉ 

ᖃᓄᐃᓪᓕᖓᑕ ᐊᓯᖑᖅᓯᒪᓕᕐᓂᖓᓄᑦ ᐊᒃᑐᐃᓂᖓᓄᑦ ᓱᑲᓕᔪᒥᒃ ᐊᒻᒪᓗ ᐃᖃᓗᕐᔪᐊᑦ ᐊᑐᖅᓯᓯᒪᖕᒥᔪᑦ 

ᐊᓯᖑᖅᑐᓂᒃ ᓇᔪᖅᐸᒃᑕᒥᖕᓂᒃ ᐅᑯᐊᓗ ᐊᒃᑐᐃᓯᒪᓂᖓ ᓇᒧᖔᓯᒪᓕᕐᓂᖏᓐᓂᒃ, ᑎᒥᖏᑦ 

ᖃᓄᐃᑦᑐᓐᓇᖅᑐᑦ, ᐊᒻᒪᓗ ᐅᓄᕐᓂᖏᑦ ᐊᓯᖑᖅᓯᒪᓕᖅᑐᑦ ᐱᔾᔪᑎᒋᓪᓗᒍ ᓇᔪᖅᐸᒃᑕᖏᑦ 

ᐊᒃᑐᐃᓯᒪᑎᑦᑎᔪᑦ ᓇᒧᖔᔾᔪᑎᒋᓇᔭᖅᑕᖏᓐᓂᒃ, ᑎᒥᖏᑦ ᓄᑭᖃᑦᑎᐊᕈᑎᖏᑦ, ᐊᒻᒪᓗ ᐃᖃᓗᒃᔪᐊᑦ 

ᓇᓕᐊᖑᓂᖏᑦ ᐊᔾᔨᒌᓐᖏᑑᖕᒪᑕ ᑲᓇᑕᒥ. ᐆᒪᔪᑦ ᐅᓗᕆᐊᓇᖅᑐᒦᑎᑕᐅᔪᓐᓇᖅᑐᑦ ᑖᒃᑯᐊᓗ 

ᐅᓗᕆᐊᖅᓵᕆᔪᑦ ᐊᑑᑎᖃᖅᑐᒥᒃ ᓄᐊᖅᑎᑕᐅᓐᖏᒃᑯᑎᒃ ᐅᕝᕙᓘᓐᓃᑦ ᐊᐅᓚᑕᐅᓐᖏᒃᑯᑎᒃ.  

 

ᑲᑎᒪᔨᕋᓛᖅ ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ ᖃᐅᔨᓴᖅᑕᖏᑦ ᐃᖃᓗᒃᔪᐊᖅ ᐃᓱᒫᓘᑕᐅᓂᖏᓐᓄᑦ 

ᐃᓅᓴᓗᐊᕆᔭᐅᓪᓗᑎᒃ ᒪᐃ 2025. 

ᓴᕿᔮᖅᑐᖅ 1: ᐃᖃᓗᒃᔪᐊᖅ 

 
 

ᓇᒧᖔᓯᒪᓂᖏᑦ 

ᐃᖃᓗᒃᔪᐊᖅ ᓇᓂᔭᐅᔪᓐᓇᖅᑐᖅ ᑕᒪᐃᓐᓂ ᓄᐊᑦ ᐊᑦᓛᓐᑎᒃ ᐃᒪᕕᖓᓂ ᐊᒻᒪᓗ ᖃᓂᒋᔭᖏᓐᓂᑦ 

ᐅᑭᐅᖅᑕᖅᑐᖅ ᐃᒪᖏᓐᓂ. ᑕᐅᕙᓃᑦᑐᑦ ᐃᑎᔪᓂ ᐃᒪᕐᓂ ᐃᒪᕕᖓᓂ ᒥᒃᓯᑯ ᐊᒻᒪᓗ ᑲᕆᐱᐊᓐ, ᐅᐊᖕᓇᖓᓄᑦ 

ᑲᓇᖕᓇᖓ ᔪᓇᐃᑎᑦ ᓯᑕᐃᑦᔅ ᐊᒻᒪᓗ ᑎᑭᐅᒪᓪᓗᑎᒃ ᑕᒪᐃᓐᓄᑦ ᐊᑦᓛᓐᑎᒃ ᑲᓇᑕ ᐊᒻᒪᓗ ᑲᓇᖕᓇᖓᓂ 

ᑲᓇᑕᐅᑉ ᐅᑭᐅᖅᑕᖅᑐᐊᓂ, ᑕᒪᐃᓐᓂ ᑲᓛᑦᖡᑦ ᓄᓇᖓᓂ ᐊᒻᒪᓗ ᐊᐃᔅᓚᓐᑦ, ᐊᒻᒪᓗ ᑲᓇᖕᓇᖓᓂ ᕗᓛᓐᔅ 

ᐊᒻᒪᓗ ᑎᑭᐅᒪᓪᓗᓂ ᐅᐊᖕᓇᖓᓂᓕᒫᖅ ᐅᐊᖕᓇᖓᓂᑦ ᑲᓇᖕᓇᖓᓄᑦ ᐊᑦᓛᓐᑎᒃ Svalbard ᑲᓇᖕᓇᖓᓄᑦ 

ᐅᐊᖕᓇᖓᓄᑦ ᐅᓚᓯᐊ. ᑲᓇᑕᒥ, ᐊᕐᕌᒍ ᐃᓗᐊᓂ ᓇᓪᓕᐊᖕᓂ ᐅᓄᕐᓂᖅᓴᐅᑦᑕᕐᕕᖃᕐᒥᔪᑦ ᐃᖃᓗᒃᔪᐊᑦ 

ᑕᑯᔭᐅᓯᒪᔪᑦ ᓄᓇᖅᐸᓯᖕᒥ ᐃᒪᕐᓂ ᓄᓇᕗᒻᒥ ᐊᐅᔭᒃᑯᑦ. ᓴᕿᔮᖅᑐᖅ 2 ᑕᑯᑎᑦᑎᔪᖅ ᓇᒧᖔᓯᒪᓂᖏᑦ 

ᐃᖃᓗᒃᔪᐊᑦ ᑲᓇᑕᐅᑉ ᐊᑦᓛᓐᑎᒃ ᐃᒪᕕᖕᒥ ᐃᒪᖏᓐᓂ. 

 

ᑐᑭᓯᓇᓱᖃᑎᒌᒍᑕᐅᔭᕆᐊᓕᑦ ᐊᒻᒪᓗ ᐊᖏᖅᑕᐅᔭᕆᐊᖃᖅᑐᑦ 

ᐃᓚᖓ 5.2.34 (f) ᓄᓇᕗᑦ ᐊᖏᕈᑎᑦ ᐅᖃᖅᓯᒪᔪᑦ ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐃᒪᓐᓇᐅᓂᐊᖅᑐᑦ, ᓇᖕᒥᓂᖅ ᐃᓱᒪᓕᐅᕆᓗᑎᒃ, ᐊᖏᖅᓯᓗᑎᒃ ᐱᔭᐅᔪᓐᓇᐃᓪᓕᓗᑎᒃ ᑖᒃᑯᑑᓕᕐᓂᖏᓐᓄᑦ, 

ᐅᓗᕆᐊᓇᖅᑐᒦᓕᕐᓂᖏᓐᓄᑦ ᐅᕝᕙᓘᓐᓃᑦ ᐃᓅᓴᒡᓕᓗᐊᕐᓂᖏᓐᓄᑦ ᐆᒪᔪᑦ. ᐊᒻᒪᓗᑦᑕᐅᖅ, ᒪᓕᒐᖅ 

27 (2) (c) ᑖᒃᑯᓇᓂ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᐊᑐᕆᐊᖃᖅᑎᑦᑎᔪᖅ 

ᐊᑐᓕᖅᑕᐅᖁᔨᓚᐅᓐᖏᓂᖏᓐᓂ ᖃᓄᖅ ᐅᕝᕙᓘᓐᓃᑦ ᐃᓚᓕᐅᑎᔭᐅᓗᑎᒃ ᐆᒪᔪᑦ ᐃᓅᓴᓗᐊᕆᔭᐅᓕᖅᑐᑦ 

ᒪᓕᒐᑦ 1, ᒥᓂᔅᑕ ᑐᑭᓯᒋᐊᕆᐊᖃᖅᑐᖅ ᑲᑎᒪᔨᓂᑦ ᐆᒪᔪᓄᑦ ᓇᓂᔭᐅᓯᒪᔪᓄᑦ ᓄᓇᖓᓂ ᐃᒃᐱᒋᓗᒋᑦ 

ᑲᑎᒪᔩᑦ ᐱᔪᓐᓇᐅᑎᖃᕐᒪᑕ ᓄᓇᑖᕈᑎᑦᑎᒍᑦ ᐊᖏᕈᑎᑦᑎᒍᑦ ᐊᑐᖅᓯᓗᑎᒃ ᐱᔭᒃᓴᒥᖕᓂᒃ. 

 

ᑐᑭᓯᓇᓱᖃᑎᒌᖕᓂᖅ ᐊᒻᒪᓗ ᐊᖏᖅᑕᐅᓂᖅ 

ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᐸᕐᓇᐃᓯᒪᔪᑦ ᑐᑭᓯᓇᓱᖃᑎᖃᕈᒪᓪᓗᑎᒃ 

ᐆᒪᔪᕐᓂᐊᖅᑎᒃᑯᓂᒃ ᐊᖑᓇᓱᒃᑐᓕᕆᔨᒃᑯᓂᒃ ᓄᓇᕗᒻᒥ ᐊᑕᔪᓄᑦ ᓇᒧᖔᓯᒪᕕᖏᓐᓄᑦ ᑖᒃᑯᐊᑦ ᐃᖃᓗᒃᔪᐊᖅ 

ᖃᐅᔨᒪᑦᑎᐊᕐᓂᐊᕐᒪᑕ ᑕᒪᒃᑯᐊ ᓇᓂᐊᑐᐃᓐᓇᖅ ᐱᔭᐅᔭᕆᐊᖃᕈᓐᓃᖅᑎᑕᐅᓂᐊᕐᒪᖔᑕ 

ᐃᓱᒪᓕᐅᕆᓗᑎᒃ ᑕᒪᐃᓐᓂᒃ ᐃᓱᒪᒋᑦᑎᐊᕐᓗᒋᑦ ᑖᒃᑯᐊᑦ ᑕᐅᑦᑐᖏᑦ. ᐃᖃᓗᓕᕆᔨᒃᑯᑦ 

ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ ᐃᓕᓐᓂᐊᖅᑎᑦᑎᓗᑎᒃ ᑲᑎᒪᓗᑎᒃ ᐅᑭᐅᖅ. ᐅᖃᐅᓯᒃᓴᐃᑦ ᐱᔭᐅᔪᑦ 

ᐊᑐᖅᑕᐅᓂᐊᖅᑐᑦ ᒥᓂᔅᑕ ᐃᓱᒪᓕᐅᕆᔾᔪᑎᖏᓐᓄᑦ ᐊᑐᓕᖁᔭᓂᒃ ᒪᓕᒐᑎᑎᒍᑦ 

ᐱᔭᐅᔭᕆᐊᖃᕈᓐᓃᖅᑎᓪᓗᒋᑦ ᐃᖃᓗᒃᔪᐊᖅ. ᑐᑭᓯᓇᓱᖃᑎᒌᒍᑕᐅᓯᒪᔪᑦ ᓇᐃᓈᖅᓯᒪᓪᓗᑎᒃ ᑎᑎᕋᖅᓯᒪᔪᑦ 

ᑐᓂᔭᐅᓂᐊᖅᑐᑦ ᑖᒃᑯᓄᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᑭᓯᓇᓱᖃᑎᒌᖕᓂᖅ ᐱᔭᕇᖅᐸᑦ. 

ᐊᖏᖅᑕᐅᑎᑦᑎᓂᖅ 

ᐱᔭᕇᖅᑎᓪᓗᒍ ᑭᒃᑯᑐᐃᓐᓇᕐᓂᒃ ᑐᑭᓯᓇᓱᖃᑎᖃᕐᓂᖅ. ᓇᐃᓈᖅᓯᒪᔪᒃ ᑎᑎᕋᖅᓯᒪᔪᑦ ᑐᑭᓯᓇᖃᒌᒍᑎᑦ 

ᑐᓂᔭᐅᓂᐊᖅᑐᑦ ᑲᑎᒪᔨᓄᑦ. ᒥᓂᔅᑕ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᑲᓇᑕ 

(ᐃᑲᔪᖅᑕᐅᓗᑎᒃ ᑖᒃᑯᓇᖓᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ) ᕿᓂᕐᓂᐊᖅᑐᑦ 5.2.34(f) 

ᐃᓱᒪᓕᐊᖏᓐᓂᒃ ᑲᑎᒪᔨᓂᑦ ᐱᔾᔪᑎᒋᓪᓗᒍ ᐱᔭᐅᔭᕆᐊᖃᕈᓐᓃᕆᐊᖃᕐᒪᖔᑕ. 

 

ᑎᑎᕋᖅᑐᖅ: 

ᑯᓕᔅᑎ ᐸᒍᕋ, ᐆᒪᔪᓂᒃ ᐃᓅᓴᓗᐊᕆᔭᐅᓂᐊᖅᑐᓂᒃ ᐆᒪᔪᓕᕆᔨ, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ 

ᑲᓇᑕ, ᐅᑭᐅᖅᑕᖅᑐᒥ 

 

ᐅᓪᓗᒥ: 

ᐋᒍᓯ 28, 2025

ᓴᕿᔮᖅᑐᖅ 2. ᓇᒧᖔᓯᒪᓂᖏᑦ ᐃᖃᓗᒃᔪᐊᖅ. ᓴᕿᑎᑕᐅᓯᒪᔪᑦ ᑖᒃᑯᓇᖓᑦ ᑲᑎᒪᔨᕋᓛᖅ ᓄᖑᓕᖅᑐᓄᑦ 

ᐆᒪᔪᓄᑦ ᑲᓇᑕᒥ (2025).  

 

ᑐᑭᓯᒋᐊᕐᕕᐅᓯᒪᔪᑦ: 

ᑲᑎᒪᔨᕋᓛᖅ ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ. 2025. ᑐᓴᒐᒃᓴᑦ. ᑲᑎᒪᔨᕋᓛᖅ ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ ᖃᐅᔨᓴᖅᓯᒪᔪᑦ 

ᐊᒻᒪᓗ ᖃᓄᐃᓕᖓᓕᕐᒪᖔᑕ ᐅᓂᒃᑳᖅ ᑖᒃᑯᓂᖓ ᐃᖃᓗᒃᔪᐊᖅ Somniosus microcephalus ᑲᓇᑕᒥ.  

ᑲᑎᒪᔨᕋᓛᖅ ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ. ᐋᑐᕚ. xiii + 50 pp. 

(https://www.canada.ca/en/environment-climate-change/services/species-risk-public-
registry.html). 


